
Abstract. This article analyzes from a scientific, theoretical and practical point of view the legal status of the
entities carrying out an accusatory function in criminal proceedings, their powers, as well as the existing gaps in
the current legislation. The subject of the study are persons engaged in prosecutorial activity in criminal
proceedings, the topic - questions of determination of their legal status, and the goal - justification for the need to
improve the current regulatory framework. The relevance of the topic is that fair and effective prosecution
depends to a large extent on the legal status of the accused and the mechanisms for monitoring their activities.
Methods of comparative legal analysis, generalization, induction and deduction are used as the research
methodology. The results show that the current Code of Criminal Procedure does not clearly define the status and

Annotatsiya. Mazkur maqolada jinoyat protsessida ayblov funksiyasini amalga oshiruvchi subyektlarning
huquqiy maqomi, ularning vakolatlari hamda amaldagi qonunchilikda mavjud bo‘shliglar ilmiy-nazariy va amaliy
nuqtai nazardan tahlil gilinadi. Tadqiqot predmeti - jinoyat protsessida ayblov faoliyatini amalga oshiruvchi
shaxslar, mavzusi - ularning huquqiy maqomini belgilash masalalari, magsadi esa amaldagi normativ-huquqiy
bazani takomillashtirish zaruratini asoslab berishdan iborat. Mavzuning dolzarbligi shundaki, ayblovning adolatli
va samarali yuritilishi ko‘p jihatdan ayblov subyektlarining huquqiy maqomi hamda ularning faoliyati ustidan
nazorat mexanizmlariga bog‘ligdir. Tadqiqot metodologiyasi sifatida giyosiy-huquqiy tahlil, umumlashtirish,
induksiya va deduksiya usullaridan foydalanilgan. Olingan natijalar shuni ko‘rsatadiki, amaldagi Jinoyat-
protsessual kodeksda ayrim subyektlar - tergovchi va surishtiruvchilarning maqomi hamda vakolatlari aniq
belgilab berilmagan, bu esa amaliyotda turli talginlarga olib kelmoqda. Muallif tomonidan ayblov funksiyasini
amalga oshiruvchi subyektlar tarkibiga prokuror, tergovchi, surishtiruvchi, tergov va surishtiruv organlari
rahbarlari va ularning o‘rinbosarlari, jamoat ayblovchisi, jabrlanuvchi, fugaroviy da’vogar hamda ularning
vakillari kiritilishi asoslangan. Natijalarning qo‘llanish sohasi - jinoyat-protsessual qonunchilikni
takomillashtirish, huqugni muhofaza qiluvchi organlar faoliyatida aniqlik va samaradorlikni oshirishdir.

Kirish. Jinoyat-protsessual faoliyat tizimida ayblov funksiyasi markaziy ahamiyatga ega
bo‘lib, u orqgali davlatning jinoyatlarni qonuniy tartibda ta’qib qilish vakolatlari amalga
oshiriladi. Ayblov funksiyasi doirasida jinoyat sodir etgan shaxsni aniqlash, unga rasmiy ayb
e’'lon qilish va sud muhokamasiga jalb qilish kabi protsessual harakatlar davlat nomidan
yuritiladi. Shu tarzda, ayblov funksiyasi nafagat huquqiy, balki siyosiy-huquqiy mazmunga ega
bo‘lgan konseptual institut sifatida ham namoyon bo‘ladi.

Amaldagi O‘zbekiston Respublikasi Jinoyat-protsessual kodeksida jinoyat-protsessual
faoliyatning tuzilishi va funksional yo‘nalishlari alohida ahamiyatga ega ekanligi ta’kidlanadi.
Xususan, Kodeksning 25-moddasida jinoyat protsessidagi uchta asosiy funksional yo‘nalish
aniq belgilab berilgan: 1) ayblov funksiyasi; 2) himoya funksiyasi; 3) ishni hal etish
funksiyasi [1]. Ushbu funksiyalar jinoiy odil sudlovni ta’minlash jarayonida muhim tarkibiy
elementlar hisoblanadi va ularning har biri belgilangan huquqiy maqom va vakolatga ega
subyektlar tomonidan amalga oshiriladi. Shunga ko‘ra, ayblov funksiyasi davlat nomidan
jinoyatni fosh etish bilan bog‘liq bo‘lsa, himoya funksiyasi shaxsning huquq va erkinliklarini
kafolatlashga qaratilgan, ishni hal etish funksiyasi esa adolatli hukm chiqarish bilan bevosita
bogliqdir.

Material va metodlar. Tadqiqotda jinoyat protsessida ayblov funksiyasini amalga
oshiruvchi subyektlarning huquqgiy maqomiga oid qonunchilik normalari, milliy va xorijiy
huqugshunos olimlarning ilmiy-nazariy qarashlari, amaliyot tahlili kabilardan foydalanildi.
Materiallar sintez, kuzatish, giyosiy-huquqiy tahlil, umumlashtirish, induksiya va deduksiya
metodlarini qo‘llagan holda o‘rganildi.

Tadqiqot natijalari tahlili. Qonun chigaruvchi tomonidan jinoyat-protsessual
faoliyatning asosiy funksiyalari — ya’ni ayblov, himoya va ishni hal etish funksiyalari aniq
belgilangan bo‘lsa-da, ularni bevosita amalga oshiruvchi subyektlarga nisbatan mukammal va
aniq ta’rif berilmagan. Ushbu bo‘shligni to‘ldirishda ilmiy-nazariy yondashuvlar alohida
ahamiyatga ega. Xususan, jinoyat protsessi ishtirokchilari toifasi, ularning maqomi va huquqiy
magqsadlari masalasiga oid chet el mualliflari tomonidan bildirilgan nazariy mulohazalar
nazarga sazovordir. Jumladan, ingliz huquqgshunosi ].Simonson tomonidan taklif etilgan tasnif
bu borada eng keng qamrovli va nisbatan aniq yondashuv sifatida e’tirof etiladi [2]. Uning
ta’kidlashicha, jinoyat protsessida ishtirok etuvchi shaxslar turli maqom va vazifalarga ega
bo‘lgan holda quyidagi toifalarga ajratiladi:

- jinoyat-protsessual funksiyalarni amalga oshiruvchi shaxslar;

- jinoyat ishini yuritish bo‘yicha vakolatli shaxslar;

- shaxsiy huquq va manfaatlarini himoya qiluvchi shaxslar;

- jinoyat protsessini amalga oshiruvchi organ faoliyatiga ko‘maklashuvchi shaxslar;

- jinoyat ishidan bevosita shaxsiy manfaatdorligi mavjud bo‘lmagan boshqa

ishtirokchilar.

Mazkur yondashuvni yanada rivojlantirgan holda, A.F.Volobuyev jinoyat protsessi
ishtirokchilarini tasniflash masalasidagi mavjud nomutanosibliklarni bartaraf etish zarurligini
ta’kidlaydi va ularni jinoyat-protsessual faoliyat bosqichlari hamda ishtirokchilar tomonidan

bajariladigan funksiyalarning huqugqiy-amaliy xususiyatlaridan kelib chiqib, muayyan
toifalarga ajratishni taklif etadi [3].

Ayblov tomoni vakillarini aniqlashda ularning protsessual maqomi va vakolatlarini
hisobga olish alohida ahamiyatga ega, chunki ayblov tomoni davlat nomidan harakat giladigan
mansabdor shaxslar toifasini 0z ichiga oladi. Ushbu shaxslar jinoiy huqugbuzarliklarga garshi
kurashish maqgsadida maxsus vakolatlar bilan ta’'minlangan. A.F. Volobuyev fikriga ko‘ra, bu
toifaga prokuror, surishtiruvchi, surishtiruv organi rahbari, tergovchi, tergov bo‘limi rahbari
hamda tergov vakolatiga ega operativ bo‘linma xodimi kirishi mumkin va ular umumiy tarzda
“dastlabki tergov organlari” atamasi ostida birlashtiriladi. Shu nuqtai nazarni qo‘llab-
quvvatlab, V.V.Vapnyarchuk ayblov tomoni vakillarini boshqa protsess ishtirokchilaridan
farqli holda dastlabki tergovning bevosita subyektlari sifatida qarash lozimligini ta’kidlaydi [4].
Biroq nazarimizda, fagat funksional yoki bosqichlarga asoslangan klassifikatsiya orqali ayblov
funksiyasini amalga oshiruvchi subyektlar doirasini to‘liq va aniq belgilash imkoni yo‘q. Ushbu
masala ilmiy-nazariy tahlil va huquqiy-me’yoriy asoslardan kelib chiqib kengroq yoritilishi
zarur.

Bu o‘rinda muhim va mantiqiy savol tug‘iladi: ayblov funksiyasini amalga oshiruvchi
subyektlar deganda kimlar nazarda tutiladi? Ayrim huqugshunos olimlar fikriga ko‘ra, ayblov
faoliyati jinoyat protsessida turli bosqgichlarda o'z ifodasini topadi, jumladan ham dastlabki
tergov jarayonida, ham sud muhokamasi davomida. Bu yondashuv ayblovning protsessual
faoliyatdagi ko‘pqirraliligi va turli subyektlar ishtirokida amalga oshirilishini ko‘rsatadi [5].
Ushbu faoliyat doirasida jinoyat ishini yuritishda ayblovni ilgari surish, uni asoslash, dalillar
to‘plash va ayblovni sudda qo‘llab-quvvatlash vazifalari yuklatilgan subyektlar ayblov tarafiga
mansub hisoblanadi.

Amaldagi jinoyat-protsessual qonunchilik va nazariy manbalardagi qarashlar tahliliga
asosan ayblovni amalga oshiruvchi subyektlar qatoriga quyidagilar kiradi [6]: prokuror,
tergovchi, tergov boshqarmasi, bo‘limi, bo‘linmasi, guruhi boshligi va uning o‘rinbosari,
surishtiruvchi, surishtiruv bo‘linmasi boshligi va uning o‘rinbosari, jamoat ayblovchisi,
jabrlanuvchi, fugaroviy da’'vogar hamda ularning vakillari. Ushbu subyektlar ayblov faoliyatini
jinoyat-protsessual faoliyatning turli bosqgichlarida va turlicha shakllarda amalga oshirsalar-da,
ularni birlashtirib turuvchi asosiy jihat shundaki, ularning har biriga jinoyat ishini yuritishda
ayblovni ilgari surish, uni asoslash va mazkur ayblovni huquqiy asosda yuzaga chiqarishga
xizmat qiluvchi protsessual harakatlarni amalga oshirishga oid muayyan vakolatlar, huquq va
majburiyatlar yuklatilgan.

Har ganday davlatda jinoyatchilikka qarshi kurashish va huqugbuzarliklarning oldini
olishda muhim institutsional vosita sifatida huquqgni muhofaza qiluvchi organ va
subyektlarning, xususan, prokurorning o‘rni alohida ahamiyat kasb etadi. Prokuror huquqni
muhofaza qiluvchi organlar tizimida markaziy subyektlardan biri sifatida namoyon bo'lib, u
jinoyat-protsessual faoliyatning barcha bosqichlarida - jinoyat ishini qo‘zg‘atishdan tortib, sud
qarori chiqarilishigacha bo‘lgan jarayonlarda - ayblov funksiyasining samarali amalga
oshirilishini ta’'minlaydi. Shu ma’noda prokurorning faoliyati nafaqat jinoiy ta’qibni yuritish,
balki davlat nomidan ayblovni ilgari surish, uni asoslash va sudda qo‘llab-quvvatlash orqali
ayblov funksiyasining asosiy subyekti sifatida namoyon bo‘ladi. C.N.Manovaning ta’kidlashicha,
prokurorlarning vakolatlari shunchalik kengki, ular ko‘p jihatdan jinoiy odil sudlov tizimining

shakllanish usulini belgilab beradi [7]. Shu sababli, prokuror jinoyat-protsessual tizimda ayblov
faoliyatining markaziy va eng nufuzli subyektlaridan biri sifatida e’tirof etiladi.

Prokurorning ayblov funksiyasini amalga oshirishdagi ustuvor maqomi va uning jinoyat
protsessidagi hal giluvchi roli amaldagi qonunchiligimizda ham o‘z ifodasini topgan. Xususan,
“Prokuraturato‘g'risida”gi O‘zbekiston Respublikasi Qonunining 4-moddasiga asosan, sudlarda
jinoyat ishlari ko‘rib subyektlarning davlat ayblovini quvvatlash prokuratura organlari
faoliyatining asosiy yo‘nalishlari qatoriga kiradi [8]. O‘zbekiston Respublikasi JPKning
409-moddasida sud muhokamasida prokurorning ishtiroki belgilangan bo‘lib [9], prokuror
birinchi instansiya sudida davlat ayblovini qo‘llab-quvvatlaydi va dalillarni tekshirishda
ishtirok etadi. Agar sud tergovi natijalari ayblovni o‘zgartirish yoki undan voz kechish
zarurligini ko‘rsatsa, prokuror bu haqda asoslangan bayonot beradi. Prokurorning ayblovdan
voz kechishi sud uchun jinoyat ishini reabilitatsiya asosida tugatishga asos bo‘ladi.

Milliy olimalarimizdan D.Dovudovaning ta’kidlashicha, prokuror sudda davlatning vakili
sifatida ayblovni quvvatlab, o‘ziga yuklatilgan vazifalardan kelib chigib, qonunda belgilangan
vakolatlar orqali sud qarorlarining qonuniy, asosli va adolatli bo‘lishiga ko‘maklashadi hamda
gonuniylikni mustahkamlash, qonun ustuvorligini, fuqarolarning huquq va erkinliklari, jamiyat
va davlatning qonun bilan qo‘riqlanadigan manfaatlarini himoya qilinishini ta’'minlaydi [10].
Mazkur fikrni qo‘llab-quvvatlagan holda shuni aytishimiz mumkinki, prokuror nafagat sudda,
balki ishni sudga gadar yuritish bosqichida ham fugarolarning huquq va erkinliklari, jamiyat va
davlatning qonun bilan qo‘riglanadigan manfaatlarini himoya qilinishi uchun mas’ul subyekt
hisoblanadi.

Tergov bosqichida amalga oshiriladigan prokuror nazorati fagatgina shaxsning huquq
va qonuniy manfaatlarini ta’'minlash bilangina cheklanib qolmay, balki tergovchi yoki
surishtiruvchi tomonidan amalga oshiriladigan ayblov faoliyatining qonuniy, asosli va to‘la
hajmda yuritilishiga ham bevosita xizmat qiladi. Bu esa prokurorning ayblov faoliyatidagi
ishtirokini nazorat funksiyasi orqali yanada mustahkamlaydi.

Shu bilan birga, jinoyat ishini sudgacha yuritish bosqichida prokurorlar faoliyatining
amaliy tahlili shuni ko‘rsatmoqdaki, amalda prokuror hanuzgacha jinoyat ishini qo‘zg‘atish
masalasini hal etishda, shuningdek, tergovchi yoki surishtiruvchi tomonidan amalga
oshiriladigan tergov hamda boshqa protsessual harakatlarga muayyan darajada ta'sir
ko‘rsatish imkoniyatiga ega. Bu holat, tergovchi yoki surishtiruvchining mustaqil faoliyat
yuritishi tamoyiliga muayyan darajada ta’sir etuvchi omil sifatida namoyon bo‘lsa-da, aslida
prokurorning jinoyat-protsessual funksiyalari (aynigsa, ayblov) bilan uzviy bog‘liq bo‘lgan va
jinoyat protsessining samaradorligini ta’'minlashga qaratilgan institutsional muvozanatni
ifodalaydi.

Mazkur nazariy qarashlarning amaliy tasdig‘i sifatida 2024-yilda prokuratura organlari
tomonidan jinoyat ishlari bo‘yicha tergovni amalga oshirishda qonuniylikni ta’'minlash
borasida amalga oshirilgan ishlarning natijalariga e’tibor qaratish maqgsadga muvofiqdir.
Xususan, o‘tgan yilda 14 623 ta jinoyat ishi bo‘yicha tergov harakatlari prokuratura organlari
tomonidan bevosita amalga oshirilgan bolib, ular doirasida 13 589 nafar shaxsga nisbatan 8
950 ta jinoyat ishi sudga yuborilgan. Shuningdek, surishtiruv va dastlabki tergov organlari
tomonidan tergov qilingan 78 543 nafar shaxsga oid 63 454 ta jinoyat ishi prokuror nazoratida
ko‘rib chiqilib, tegishli sudlarga yuborilgan. Bundan tashqari, tergov jarayonidagi qonuniylikni
ta'minlash maqsadida prokurorlar tomonidan 2 684 ta noqonuniy protsessual garor bekor

gilingan va 56 601 yozma ko‘rsatma berilgan. Sud bosqgichida esa 80 862 ta jinoyat ishi
yuzasidan prokurorlar ishtirok etgani, ularning davlat ayblovini qo‘llab-quvvatlashdagi
mas’uliyati va ishtirok darajasi yuqori ekanligini yana bir bor tasdiqlaydi [11].

Shu bilan birga, amaldagi jinoyat-protsessual qonunchiligimizda tergovchi va
surishtiruvchiga nisbatan to‘g‘ridan-to‘g‘ri berilgan ta’rif mavjud emas. Qonun chigaruvchi,
faqat JPKning 35-moddasi va 38-moddasi orqali tegishincha dastlabki tergovni va surishtiruvni
amalga oshiruvchi organlarni belgilash bilan cheklangan. Bu holat, nazarimizda, tergovchi va
surishtiruvchining jinoyat-protsessual faoliyatdagi vazifalari va funksiyalariga oid aniq
huquqiy mezonlar yetarli darajada mustahkamlanmaganini ko‘rsatadi va, o‘ziga xos ravishda,
ushbu shaxslarning protsessual funksiyalari yuzasidan turlicha ilmiy-nazariy qarashlar
shakllanishiga zamin yaratgan. Xususan, bir qator milliy tadqiqotchilarning ta’kidlashicha,
“tergovchi — dastlabki tergov bosqichida qonuniylik va fuqarolar huquq va erkinliklarini
ta’minlash, jinoyat sodir etgan har bir shaxsning jazosiz qolmasligi va birorta aybsiz shaxsning
jinoiy javobgarlikka tortilishiga yo‘l qo‘yilmasligi uchun qonunni to‘gri qo‘llashga mas’ul
bo‘lgan jinoyat protsessining ishtirokchisidir. Bunday yondashuvga ko‘ra, tergovchining
vazifasi faqat bitta funksiya - jinoyat ishini tergov qilish bilan chegaralanadi va u ayblov
funksiyasining mazmun jihatdan shakllanishida muhim omillardan biri hisoblanadi” [12].

Ayni masala yuzasidan F.M.Muxitdinovning yondashuvi e’tiborga molikdir, chunki u 0z
tadqiqotlarida dastlabki tergov organlarini ayblov funksiyasini amalga oshiruvchi subyektlar
gatorida ko‘rsatib, ularning faoliyatini bevosita jinoiy ta’qibni amalga oshirish bilan bog‘laydi.
Muallifga ko‘ra, mazkur organlar jinoyat sodir etilganligi hagida ma’'lumot olgan paytdan
boshlab, ayblanuvchi shaxsning shaxsini aniqlash, unga ayb e’lon qilish va javobgarlikka tortish
kabi huqugqiy jarayonlarni amalga oshirib, jinoiy ta’qibning markaziy vazifalarini bajaradi [13].
Bu esa, oz navbatida, jinoyat-protsessual qonunchilikda ayblovni amalga oshiruvchi
subyektlarni belgilashda kompleks yondashuv talab etilishini ko‘rsatadi. Shuningdek, ko‘p
hollarda tergovchi bajaradigan funksiyalari sifatida kuyidagilar ko‘rsatiladi: ayblov, himoya,
ishni hal etish, jinoyatchilikning oldini olish, jinoyatchilikka qarshi kurashda jamoatchilikni jalb
etish, tarbiya va boshqalar.

Mazkur nuqtada tergovchilarning huquqiy maqomi va vakolatlari masalasida Mustaqil
Davlatlar Hamdo'stligiga (MDH) a’zo ayrim davlatlar jinoyat-protsessual qonunchiligidagi
yondashuvlar e’tiborga molikdir. Jumladan, Qirg‘iz Respublikasining Jinoyat-protsessual
kodeksida “Ayblov tomonidagi protsess ishtirokchilari” deb nomlangan V bobda, xususan 36-
moddasida tergovchining huquqiy maqomiga aniq ta’rif berilgan [14]. Unda tergovchi JPKda
belgilangan vakolatlar doirasida jinoyat ishi bo‘yicha tergov olib borish huquqiga ega bo‘lgan
mansabdor shaxs sifatida e’tirof etiladi. Xuddi shunday normalar Rossiya Federatsiyasi Jinoyat-
protsessual kodeksida ham mavjud bo‘lib, uning 38-moddasida tergovchining protsessual
maqomi, funksional vakolatlari va mustaqilligiga oid qoidalar aniq belgilangan[15].

Nazarimizda, tergovchi va surishtiruvchi jinoyat ishi yuritilishida shaxsning aybini
isbotlash, ayblovga tayyorgarlik ko‘rish, shaxsga ayb e’lon qilish hamda unga nisbatan tegishli
protsessual garorlar gqabul qilish kabi jarayonlarda faol ishtirok etar ekan, ularning vakolatlari
ayblov funksiyasi bilan chambarchas bog‘liq ekanini anglatadi. Shuningdek, ular o‘z faoliyatini
prokuror nazorati ostida amalga oshiradigan mansabdor shaxslar sifatida, asosan shaxsni
oqlovchi emas, balki uning aybini tasdiglovchi dalillarni aniglash va yig‘ishga yo‘naltirilgan ish
faoliyatini olib boradilar, deb xulosa qilish mumkin.

Umuman olganda, jinoyat ishini sudga qadar yuritishning tergov bosqichida tergovchi
va surishtiruvchilar O‘zbekiston Respublikasi JPKning 36- va 38!-moddalarida belgilangan
vakolatlar doirasida faoliyat olib boradilar. Ushbu bosqichda ular jinoyat ishining har
tomonlama, to‘liq va xolisona tergov qilinishini ta’'minlash maqsadida keng ko‘lamli protsessual
huquqglardan foydalanadilar. Amaldagi jinoyat-protsessual qonunchilik normalarining tahlili
shuni ko‘rsatadiki, tergovchi (yoki surishtiruvchi) faoliyati ustidan uch xil nazorat mexanizmi
shakllantirilgan: idoraviy nazorat, prokuror nazorati va sud nazorati. Shu tariqa, tergovchi
(yoki surishtiruvchi) ushbu uch turdagi nazorat turlaridan tashqari holatlarda o‘z vakolatlari
doirasida protsessual mustaqillikka ega hisoblanadi. Ya'ni, u qonun normalari asosida o0z ichki
ishonchiga tayanib, jinoyat ishini yuritish bo‘yicha mustagqil qarorlar qabul qilish huquqgiga ega.
Nazarimizda, tergovchilarning mustagqilligi tamoyili u mutlaq erkinlikka ega degani emas, balki
nazorat va muvozanat mexanizmlari orqali cheklangan holda qonuniylik tamoyiliga
bo‘ysundirilganligini anglatadi.

Bunda aytib o‘tish joizki, amaldagi jinoyat-protsessual qonunchiligimizda tergov
boshqgarmasi, bo‘limi, bo‘linmasi, guruhi boshlig'i va ularning o‘rinbosarlariga (shu jumladan
surishtiruv bo‘linmasi boshlig‘i va uning o‘rinbosariga) berilgan vakolatlarni tahlil qilish,
ularning ham jinoyat ishini sudga qadar yuritish bosqgichida amalga oshiriladigan ayblov
faoliyatiga muayyan darajada ta’sir ko‘rsatishlari va unga hissa qo‘shishlari mumkinligini
ko‘rsatadi. Ushbu shaxslar tomonidan amalga oshiriladigan tashkiliy, nazorat va tartibga
soluvchi funksiyalar orqali tergovchilarning faoliyati muvofiqlashtirilishi, belgilangan
protsessual talablarga rioya etilishi ta’minlanadi. Shu jihatdan qaralganda, tergovchi
protsessual mustaqil shaxs sifatida o‘z vakolatlarini amalga oshirar ekan, yuqorida ko‘rsatilgan
shaxslar va ularning o‘rinbosarlari ayrim holatlarda ayblov faoliyatining samaradorligi va
tizimliligini ta’'minlashda bilvosita (ayrim hollarda bevosita) ishtirokchi sifatida namoyon
bo‘ladilar.

Shuningdek, amaliyot  tahlillari shuni  ko‘rsatadiki, jinoyat-protsessual
gonunchiligimizda nafagat tergovchi (yoki surishtiruvchi), balki muayyan holatlarda tergov
boshqgarmasi, bo‘limi, bo‘linmasi yoki guruhi rahbarlari va ularning o‘rinbosarlari (shu
jumladan surishtiruv bo‘linmasi boshligi va uning o‘rinbosari) ham jinoyat ishi yuzasidan
tergovchining (yoki surishtiruvchining) vakolatlaridan foydalanib, dastlabki tergovni shaxsan
amalga oshirish huquqiga ega (JPKning 37- va 39-moddalari). Bu esa mazkur shaxslarning
ayblov faoliyati shakllanish jarayonidagi rolini faqat tashkiliy-nazorat funksiyalari bilan
cheklab go‘ymasdan, balki bevosita ishtirokchi sifatida namoyon bo‘lishlarini ham asoslab
beradi.

Shu bilan birga, prokurorga ham jinoyat-protsessual qonunchilikda belgilangan ayrim
holatlarda tergovni bevosita amalga oshirish, jumladan, jinoyat ishini yuritish, alohida tergov
harakatlarini o‘tkazish, dalillarni to‘plash va ularni baholashda ishtirok etish huquqi berilgan
(JPKning 382-moddasi). Prokurorning bunday faoliyat yuritishi ayblov faoliyatining
shakllanishi, gonuniylikning ta’'minlanishi hamda jinoiy ta’qib samaradorligi nuqtai nazaridan
muhim ahamiyat kasb etadi.

Xulosa. Amaldagi qonunchilik va ilmiy-nazariy qarashlar asosida ayblovni amalga
oshiruvchi subyektlar tarkibiga quyidagilar kirishi haqida ilmiy xulosaga kelindi: prokuror,
tergovchi, surishtiruvchi, tergov va surishtiruv organlari rahbarlari va ularning o‘rinbosarlari,
jamoat ayblovchisi, jabrlanuvchi, fuqaroviy da’'vogar hamda ularning vakillari.

Prokuror jinoyat-protsessual faoliyatda ayblov funksiyasining yetakchi va eng markaziy
subyekti sifatida faoliyat yuritadi. U jinoyat ishini qo‘zg‘atish, nazorat, ayblovni tasdiqlash,
davlat ayblovini qo‘llab-quvvatlash, sudda ishtirok etish va zarur hollarda tergovni bevosita
amalga oshirish vakolatlariga ega. Shu bilan birga, prokurorning tergovni shaxsan olib borish
holatida ganday protsessual maqomda harakat gilishi qonunchilikda ochiq qoldirilgani, tegishli
o‘zgartirishlar kiritish zaruratini yuzaga keltirmoqda, degan xulosaga kelindi. Shu sababli ham
O‘zbekiston Respublikasi JPKning 382-moddasi uchinchi qismining yettinchi xatboshisiga
o‘zgartirish kiritilishi va quyidagi tahrirda bayon etilishi taklifi ilgari suriladi:

«surishtiruvda, dastlabki tergovda ishtirok etadi hamda zarur hollarda, ushbu Kodeksga
muvofiq har ganday ish bo‘yicha ayrim tergov harakatlarini shaxsan bajaradi yoki tergovchi
vakolatlaridan foydalanib, tergovni to‘liq amalga oshiradi»;

Tergovchi va surishtiruvchi jinoyat protsessida ayblovni tayyorlash va shakllantirishda
hal giluvchi rol o‘ynaydi. Ular ishni sudga qadar yuritish bosqichida ayblov, himoya, ishni hal
etish, jinoyatchilikning oldini olish, jinoyatchilikka qarshi kurashda jamoatchilikni jalb etish,
tarbiya va boshqa funksiyalarni bajaradi.

Shuningdek, jabrlanuvchi va fuqaroviy da’'vogar ham ayblov tarafidagi mustaqil
protsessual ishtirokchilar sifatida tan olinadi. Ularning protsessual manfaatlari
ayblanuvchining javobgarligi isbotlanishiga bevosita bog'liq bo‘lib, ular tomonidan ilgari
surilgan ayblov subyektiv tusga ega bo‘lishi mumkin. Jamoat ayblovchisi esa jamiyat nomidan
sud muhokamasida ayblovning asoslanganligini ta'minlashda ishtirok etadi.

[JTIMOIY-GUMANITAR FANLARNING DOLZARB
MUAMMOLARI

NeS/9 (5) - 2025

AKTYAJIBHBIE ITPOBJIEMBI COLIMAJIBHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com
mas’uliyati cheklangan jamiyati Bog‘lanish uchun telefon:

(99) 602-09-84 (telegram).

